Fundur stjórnar KFÍ
haldinn í Íþróttahúsinu í Torfnesi, annarri hæð, miðvikudaginn 11. apríl 2012 kl. 17.10.
Mættir: Sævar Óskarsson, Óðinn Gestsson, Guðni Guðnason, Birna Lárusdóttir, Ingólfur Þorleifsson og Guðfinna Hreiðarsdóttir. Birna ritaði fundargerð. Pétur Sigurðsson sat einnig fundinn og Sigurlín Pétursdóttir kom inn á fund undir fyrsta lið.
1. Íbúðamál.

Leitað hefur verið til Sigurlínar Pétursdóttur um að hún aðstoði stjórn við umsjón á þeim íbúðum sem félagið hefur til umráða frá HSV fyrir leikmenn félagsins. Nauðsynlegt er að útbúa yfirlit yfir það sem þegar er fyrir í íbúðunum og er í eigu KFÍ og það sem vantar uppá. Einnig að fylgjast með að íbúðunum sé skilað í fullnægjandi ástandi. Brýnt er að frá og með næsta leiktímabili skrifi leikmenn undir húsaleigusamninga. Sigurlín mun útbúa yfirlit fyrir hverja íbúð og fylgja málum eftir fyrir hönd stjórnar.
2. Aðalfundur.

Formaður lagði til að aðalfundur KFÍ verði haldinn föstudaginn 27. apríl kl. 18. Í framhaldinu er stefnt að því að halda lokahóf fyrir meistaraflokka félagsins. Tillagan samþykkt.
3. Ársreikningur.
Guðni kynnti drög að ársreikningi 2011 og stefnir í að rekstrarárið verði gert upp hallalaust. Nokkur vinna er eftir áður en endanlegur reikningur liggur fyrir. Stjórn er einhuga um að breyta uppgjörsárinu svo það endirspegli betur heildarreksturinn yfir hvert leiktímabil. Tillaga að nýju uppgjörstímabili mun liggja fyrir á næsta fundi.
4. Leikmannamál.

Viðræður standa enn yfir við einstaka leikmenn meistaraflokkanna auk þess sem Pétur er að skoða mögulega erlenda leikmenn til viðbótar. 
5. Þjálfaramál.

Stjórn og þjálfari hafa farið yfir samning yfirþjálfara og telja engar forsendur til breytinga fyrir næsta leiktímabil. Eins og fram kom á síðasta fundi mun Pétur breyta skipulagi yngri flokka til að gera það skilvirkara og árangursríkara. Hann gerir grein fyrir áætlunum sínum á unglingaráðsfundi í kvöld.
6. Aldrei fór ég suður  -  úttekt og uppgjör.
Verkefnið gekk eins og til var ætlast. Guðni mun skila endanlegu uppgjöri á tímafjölda til Sævars.
Fundi slitið 19.00
